
Nzambi me fidisaka ve mwa 
mwana na dikanda ya beno?   

Ya kele kyese!  Ya lenda 
vwanda ti Isaaki na 
Lebeka vwandaka na 
kyese bambala zole.  
Nzambi zolaka pesa 
bawu mapasa.



Bana vwandaka nwana 
na kati ya kivumu ya 
Lebeka.  Ntangu 
Lebeka sambilaka, 
Nzambi tubaka na 
yandi ti bana zole 
yina ke kuma 
bayinsi – mpe ti 
leki ke lutila yaya 
yandi na lulendo.  
Na kutala mbote, ni 
yaya lutilaka na lulendo.  
Bana butukaka.



Mapasa yango vwandaka ve mutindu mosi.  
Esawu yina vwandaka kuluntu, yandi 
vwandaka na bansuki mingi na nzutu, mpe 
yandi kumaka kikubudi ya nene ya bibulu.  



Yakobi vwandaka na nzutu ya 
pete-pete mpe yandi vwandaka 
zola kusala pene-pene ya yinzo.  
Tata ya bawu Isaaki vwandaka 
zola mingi Esawu.  Kasi mama 
vwandaka zola mingi ni Yakobi. 



Kilumbu mosi, Esawu vwandaka na nsatu ya kulutila.  
Yandi tubaka na Yakobi mutindu yayi: "Pesa munu 
madya" Yakobi vutulaka mutindu yayi: "Tekisa munu 

bukuluntu ya nge" Esawu 
vwandaka seka 

nsilulu yina Nzambi 
salaka na mwana ya 

ntete ya konso 
dikanda.  Bawu 
wisanaka na Yakobi.  
Kubanda ntangu yina, 
ni Yakobi kumaka 
mfumu ya dikanda na 
lufwa ya tata 
ya bawu.



Kilumbu mosi na mpimpa, Nzambi tubaka na Isaaki 
mutindu yayi: "Mu kele Nzambi ya tata ya nge 

Abalayami.  Mu kele kintwadi na nge.  Mu 
ke sakumuna bana ya nge."



Ata ti Isaaki vwandaka sadila Nzambi, mwana ya 
yandi Esawu kwelaka bakento zole ya ba-Iti, dikanda 
ya bantu yina ke zolaka ve Nzambi.



Isaaki kumaka kiboba.  Yandi 
tubaka na Esawu mutindu yayi: 
"Natina munu mbisi ya mbote".  
"Mpe mu ke sakumuna nge."  Ya 
kele lusakumunu yina tata 
kanikinaka na kupesa na mwana ya 
yandi ya ntete.  Na mbala mosi, 
Esawu kwenda na mbingu samu na 
kusosa kibulu.  Kasi Lebeka kuwaka 

mambu nyonso.  Yandi 
vwandaka zola ti 

Yakobi kuzwa 
lusakumunu yina.



Lebeka vwandaka na 
dibanza mosi.  Na nwsalu 
nyonso, ntangu yandi 
vwandaka lamba madya yina 
Isaaki vwandaka zola mingi, 
Yakobi lwataka binkuti ya 
Esawu, mpe yandi fukilaka 
maboko mpe laka ya yandi 
na miika ya bibulu.  Isaaki 
vwandaka tala dyaka ve 
mbote.  Ni yawu yina ba 
vunaka yandi.



Yakobi natinaka tata ya 
yandi madya.  Isaaki 
tubaka: "Ndinga kele ya 
Yakobi", "kasi maboko kele 
maboko ya Esawu."  Na 
manima ya kudya, Isaaki 
sakumunaka mwana ya 
kufukamaka na mantwala 
ya yandi.



Kaka na ntangu yina Yakobi kwendaka, Esawu mpe 
kwizaka tala tata ya yandi Isaaki.  Yandi tubaka: 

"Madya ya nge yawu yayi."  
Isaaki zabaka ti ba vwandaka

me vuna yandi.  Yandi 
dilaka mpe tubaka: "Mu 
lenda balula ve 
lusakumunu."  Na yina, 
ntima ya Esawu fulukaka 
na nkele.  Yandi bakaka 
lukanu ya kufwa Yakobi.



Lebeka zabaka dyambu yina Esawu vwandaka sosa na 
kusala.  Yandi tubaka na Yakobi mutindu yayi: 

"Kwenda na sika ya mama-nkazi ya
nge, zinga kuna tii ntangu yina 
yaya ya nge ke zimbana dyambu 
yina nge me sala yandi."  Isaaki 
zolaka ti Yakobi kukwela kento 
na kati ya dikanda ya mama ya 
yandi Lebeka.  

Na yina, 
Yakobi bikaka 

yinzo ya 
tata.



Mpimpa yina, Yakobi 
bakaka ditadi, yandi 

tentikaka yintu ya yandu 
kuna samu na kulala.  
Kuzaba ve kana yandi 
vwandaka na boma to 
mpe kana yandi 
vwandaka kaka 
yandi mosi.  Yandi 
vwandaka ve 
kaka yandi 
mosi.  

Nzambi 
sololaka 
na yandi 
na kati ya 
ndosi mosi 
ya kitoko.



"MU KELE 
NZAMBI YA BATATA YA 
NGE, ABALAYAMI MPE 
ISAAKI.  MU KELE 
KINTWADI NA NGE.  
MU KE PESA NGE NTOTO YAYI.  NA NZILA 
YA DIKANDA YA NGE, MAKANDA YA BANTU 
NYONSO YA NTOTO KE KUZWA LUSAKUMUNU."

Ntangu Nzambi manisaka na kuzonza, Yakobi 
vumbukaka.  Yandi vwandaka na boma.



Labane, mama-ngazi ya Yakobi, yambaka 
Yakobi.  Yakobi zolaka mingi lasele, 
mwana ya mama-ngazi ya yandi 
mpe yandi sadilaka Labane 
bamvula nsambwadi samu na 
kukwela Lasele.  Kasi na 

mpimpa ya 

ntete ya makwela, 
Labane vunaka 
Yakobi.



Yakobi tubaka mutindu yayi: "Yayi ke ve Lasele, ya ke 
ni Leya."  "Nge me vuna munu."  Labane vutulaka 
mutindu yayi: "Ni mwana ya ntete ya kento ke kwelaka 
ntete.  Sadila dyaka munu bamvula nsambwadi samu ti 
ke kwela mpe Lasele."  Yakobi ndimaka.  
Kuzaba ve kana yandi bambukaka moyo 

na luzolo ya 
Isaaki na 
ntadisi ya 
Esawu.



Yakobi butaka bana kumi na 
mosi (11) ya babakala.  Bamvula 
mingi lutaka, yandi kumaka na 
nsatu ya kunata dikanda ya 
yandi na yinsi ya Kaana.  Bibuti 
ya yandi vwandaka kuna.



Kasi mutindu Esawu vwandaka 
sosa na kufwa yandi, dibanza 
yayi vwandaka ve ya yimbi?   
Kilumbu mosi, Nzambi tubaka 
na Yakobi na kuvutuka.  Na 
yina, Yakobi kutikisaka dikanda 
ya yandi na bibulu ya yandi mpe 
bawu bakaka nzila samu na 
kuvutuka.



Ya vwandaka nzyetolo 
mosi ya kitoko!  Esawu 
kwizaka bwabana Yakobi 
na bantu bankama yiya 
(400)!  Kasi yandi salaka 
ata yimbi mosi ve na 
Yakobi.  



Esawu kimaka mbangu 
mpe bawu bambasanaka 
na Yakobi.  Yakobi na 
Esawu kumaka dyaka 
bampangi ya mbote mpe 
Yakobi vutukaka na 
yinzo ya bawu ata 
kutala mpasi.



Yakobi muntu ya luvunu 

Nongo yayi ya nene me katuka na kati ya 
mambu ya Nzambi, Bibila

yawu kele ya kusonama na kati ya

Mbandukulu 25-33

“Luzabu ya mambu ya nge ke kyenzolaka, yawu ke 
pesaka mayela na bantu yina zaba mingi ve.” 

Mikunga 119:130



Nsuka



Nongo yayi ya bibila, ya ke na kulakisa ti Nzambi kele mbote, ni yandi 
yidikaka beto mpe nge fwana kuzaba yandi. 

Nzambi zaba ti beto salaka yimbi yina kotisaka beto na kati ya 
masumu.  Difuti ya disumu kele lufwa, kasi Nzambi zola nge mingi, ni 

yawu yina yandi fidisaka mwana ya yandi kaka mosi, Yesu, yina 
kwizaka kufwa na kunlunsi samu na masumu ya nge.  Yesu vumbukaka 
na lufwa mpe yandi vutukaka na zulu.  Kana nge kwikila na yandi mpe 
kana nge lomba na yandi mulemvo samu na masumu ya nge, yandi ke 
lemvokila nge!  Yandi ke kwiza zinga na kati ya nge mpe nge ke zinga 

na yandi ya mankululu.

kana nge kwikila, nge ke kuma ya kuvedila, tuba mutindu yayi na 
Nzambi: Yesu, mu me kwikila ti nge kele mwana ya Nzambi.  Nge 

kufwaka samu na masumu ya munu mpe nge vumbukaka na lufwa.  Kota 
na luzingu ya munu mpe katula masumu ya munu, na manima, bika ti mu 

kuma muntu ya malu-malu, mpe ti kubanda bubu yayi, mu vwanda na 
nge ya mankululu.  Sadisa munu samu ti mu kwikila na nge bantangu 

nyonso, mpe ti mu vwanda mwana ya Nzambi.  Ameni! 

Tangu bibila mpe solola na Nzambi bilumbu nyonso!   Yowane 3.16

